
Inngangur 
Skýrslan er lögð fram á aðalfundi Hestamannafélagsins Ljúfs þriðjudagur, 31. mars 2026 en í henni er gerð 

grein fyrir margþættri starfsemi félagsins á síðastliðnu starfsári. Aðalfundur félagsins 2025 var haldinn á 

félagsheimili Ljúfs, þann 13. febrúar. Á fundinum var Ragnhildur Gísladóttir kosin formaður, í stjórn voru 

Linda Sif og Aníta Margrét kosnar til tveggja ára. Yvonne og Violetta voru kosnar í varastjórn.  

Stjórn fundaði 8 sinnum á starfsárinu. Þá var stjórn með lokaðan hóp á samfélagsmiðlum sem nýttur var í 

umræður, hugmyndir og til upplýsinga, um framgang og stöðu þeirra verkefna sem stjórn vann að, á milli 

funda. Í stjórn sitja: 

Ragnhildur Gísladóttir – Formaður 

Cora Jovanna Claas – gjaldkeri 

Erla Björk Tryggvadóttir – varaformaður 

Aníta Aradóttir – ritari 

Linda Sif Brynjarsdóttir – meðstjórnandi 

Í varastjórn sitja: 

Yvonne Tix og Violetta Mogwitz 

Félagsmenn 
Félagsmenn voru 198 árið 2024 en eru nú orðnir 218 talsins og þar af 87 félagsmenn á aldrinum 17 ára og 

yngri og 35 félagsmenn 70 ára og eldri.   Konur eru 57% félagsmanna og karlar 43%.  

47% félagsmanna eru búsettir í Hveragerði, 33% í Ölfusinu og 20% annarsstaðar (var 13% í fyrra).  

 

Mál er snúa að hesthúsahverfinu í Vorsabæjarvöllum 
Lýsing. Ljósastaurarnir eru komnir upp í dal og vonir standa til að þeir verði settir niður með vorinu.  

Uppbygging. Gaman er að geta sagt frá því að enn eru hesthúsaeigendur í framkvæmdum í sínum húsum. 

Slíkt bætir ásýnd hesthúsahverfisins.  

Félagsheimilið. Félagsheimilið var málað á árinu og voru fagaðilar fengnir til verksins. Veitur munu greiða 

fyrir efniskostnaðinn.  

Vorsabæjarvellir 5 - Aðstaða. Geymslan, sem Beitinefndin hefur nýtt undanfarin ár, var tæmd og allt 

flutt í gáminn.  

Önnur mál er snúa að Vorsabæjarvöllum 
Deiliskipulag. Deiliskipulagsbreyting hesthúsahverfis á Vorsabæjarvöllum vegna stækkunar hesthúsahverfis 

og golfvallar var samþykkt á fundi Skipulags- og umhverfisnefndar Hveragerðis 2 desember síðastliðin og svo 

á bæjarstjórnarfundi síðar í desember. 

Í sumar var samþykkt deiluskipulagsbreyting vegna varmastöðvar sem mun rísa austan við hesthúsahverfið 

(Friðarstaðatún svo kallaða).  

Hengill Ultra. Hengill ultra hlaupið fór fram í júní, eins og undan farin ár. Góð samskipti voru við 

skipuleggjendur hlaupsins og voru hlið sett fyrir reiðstíga eins seint og hægt var og voru litlu flöggin tekin 

eftir seinasta hlaupara.  

Árhólmi. Miklar framkvæmdir hafa verið á Árhólmasvæðinu á árinu og vonum við að þeim fari að ljúka að 

mestu á þessu ári. Bílastæðum þar munu fjölga sem ætti að verða til þess að færri bílar leggi í 

hesthúsahverfinu eða á veginum að Reykjakotskaffihúsinu. Samhliða þessum framkvæmdum og byggingu á 

varmastöðinni fyrir „Hesthúsaborholuna“ voru lagðar heitavatnslagnir í „rennuna“ svo kölluðu.  



Selhæð. Einnig voru framkvæmdir við Selhæð þegar lagning á kaldavatnslögn var lögð meðfram 

reiðstígnum frá vatnsbólinu og að Reykjaböðum 

Samningar 

Þjónustusamningur. Þjónustusamningur við Ölfus var endurnýjaður á árinu sem gildir til 2028. 

Samningurinn er að miklu leyti óbreyttur frá fyrri samning fyrir utan hækkanir á styrkjum. 

Reykjakot. Breyting var gerð á leigusamningur vegna beitilands við Reykjakot en við breytinguna minnkaði 

beitilandið um tæpan hektara.  

Fundir aðildarfélaga 
Formannafundur LH Ragnhildur – formaður var þingfulltrúi Ljúfs á Formannafundi LH í lok október 2025  

HSK þing. Aníta Margrét Aradóttir var fulltrúi Ljúfs á þingi HSK en mikilvægt er fyrir HM Ljúf að senda 

fulltrúa á það þing vegna Lottógreiðslna.  

Rangárbakkar. Ragnhildur Gísladóttir (sjálfkjörin) var  fulltrúi Ljúfs á Aðalfundi Rangárbakka sem haldin var 

í apríl.  

Viðburðir.  

Sunnudagskaffi. Stjórn hélt Sunnudags-kaffi í félagsheimilinu í október, nóvember og desember. 2-3 

félagmenn mættu, fyrir utan stjórn.  

Félagsfundir. Haldnir voru tveir félagsfundir á árin sem voru ágætlega sóttir. Annar var haldin í byrjun júní 

og seinni í byrjun október.  

Plokkdagurinn. Plokkdagurinn er haldinn áralega 27. Apríl. Voru félagsmenn hvattir til að plokka í kringum 

hesthúsahverfið. Tveir félagsmenn mættu.  

Hallarmót. Hallarmótin voru haldin með Hestamannafélaginu Háfeta. Ljúfsknapar voru duglegir að mæta og 

gekk vel.  

17. júní. Fjórir félagsmenn voru með í fánareið á 17júní. Og sá æskulýðsnefnd um að teyma undir börn í 

hesthúsahverfinu. Icee lánaði hross og búnað og þökkum við þeim kærlega fyrir.  

Fjöldi annara viðburða voru haldnir á vegum nefnda félagsins svo sem Mjólkurtöltsmót, fræðslu-fyrirlestrar 

og reiðnámskeið en nánar má lesa um það í skýrslum nefnda.  

 


